
СИФАТ МЕНЕЖМЕНТИ ВА СЕРТИФИКАТЛАШТИРИШ СОҲАЛАРИДА 
АМАЛИЙ ТАЖРИБАГА АСОСЛАНГАН ТАЪЛИМНИ ШАКЛЛАНТИРИШ: 
ДУАЛ ТАЪЛИМ МОДЕЛИ: КОРХОНА ВА ТАЪЛИМ МУАССАСАЛАРИ 
ЎРТАСИДАГИ ҲАМКОРЛИК 
 
Инагамов Бобур 
Вазирлар Маҳкамаси ҳузуридаги Техник  
жиҳатдан тартибга солиш агентлиги  
Инсон ресурсларини ривожлантириш 
ва бошқариш бўлими бошлиғи 
Тел.: +998 93 388 19 80  
Ўзбекистон, Тошкент 

Аннотация. Мазкур мақолада сифат менежменти ва маҳсулотларни сертификатлаштириш соҳаларида 
мутахассислар тайёрлаш жараёнида амалий тажрибанинг аҳамияти ҳамда дуал таълим модели орқали 
таълим ва ишлаб чиқариш ўртасидаги ҳамкорликнинг самарадорлиги таҳлил қилинган. Дуал таълим 
модели назарий ва амалий таълимни уйғунлаштириш орқали юқори малакали кадрларни тайёрлашда 
муҳим восита ҳисобланади. Мақолада Германия ва Ўзбекистон тажрибалари мисолида ушбу моделнинг 
афзалликлари кўрсатилган ҳамда корхоналар билан таълим муассасалари ўртасидаги самарали 
ҳамкорлик шакллари тавсифланган. 

Калит сўзлар: дуал таълим, сифат менежменти, сертификатлаштириш, амалий тажриба, корхона-таълим 
ҳамкорлиги, ISO стандартлари. 

 
DEVELOPMENT OF EDUCATION BASED ON PRACTICAL EXPERIENCE IN THE 
FIELDS OF QUALITY MANAGEMENT AND CERTIFICATION: A DUAL 
LEARNING MODEL: COLLABORATION BETWEEN ENTERPRISE AND 
EDUCATIONAL INSTITUTIONS 
 
Bobur Inagamov 
Head of the Department for Human Resources  
Development and Management Agency for Technical  
Regulation under the Cabinet of Ministers, 
Tel.: +998 93 388 19 80 
Tashkent, Uzbekistan 

Abstract. This article analyzes the importance of practical experience in the training of specialists in the fields of 
quality management and product certification, as well as the effectiveness of cooperation between education and 
production within the framework of the dual education model. The dual education model serves as a vital 
mechanism for preparing highly qualified personnel by integrating theoretical and practical learning. The article 
highlights the advantages of this model through examples from Germany and Uzbekistan and outlines effective 
forms of collaboration between enterprises and educational institutions. 

Keywords: dual education, quality management, certification, practical experience, enterprise-education 
cooperation, ISO standards. 

Сифат менежменти ва маҳсулотларни сертификатлаштириш соҳалари 

мутахассисларидан юқори малакани, назарий билимлар билан бир қаторда амалий 

кўникмаларни ҳам талаб этади. Бугунги кунда меҳнат бозоридаги талаб ва таълим 

муассасаларидаги таълим мазмуни ўртасидаги номутаносибликни бартараф этиш учун 

дуал таълим моделига асосланган ёндашув муҳим аҳамият касб этмоқда. 

Дуал таълим модели — бу назарий таълимни корхонадаги амалий таълим билан 

биргаликда олиб бориш тизимидир. Бу модел Германия, Швейцария ва Австрия каби 

мамлакатларда кенг қўлланилиб, ёш мутахассисларнинг меҳнат бозорида 

рақобатбардошлигини таъминлашда ўз самарасини кўрсатган. Масалан, Германияда 

ҳар йили 1,5 миллионга яқин талабалар дуал таълим тизимида иштирок этади. 

Бу моделнинг афзалликлари қуйидагилардан иборат: амалий кўникмаларни 

ривожлантириш; таълим ва иш ўртасидаги узвий боғланиш; меҳнат бозори 

эҳтиёжларига тез мослашиш; корхоналар учун малакали кадрларни тайёрлаш 

имконияти. 

Сифат менежменти соҳасида мутахассисдан ISO 9001, ISO 14001, ва бошқа халқаро 

стандартлар бўйича билимлар, сифат назорати усуллари, ички ва ташқи аудит 

жараёнлари ҳамда барқарор ривожланиш принципларини қўллаш кўникмалари талаб 

этилади. 

Масалан, «UZCERT» сертификатлаштириш марказида тажриба ўтаётган 

талабалар ISO стандартлари бўйича ҳужжатлар тайёрлаш ва ички аудитни ўтказишда 

қатнашадилар. Бундай амалий машғулотлар уларнинг билим ва кўникмаларини 

мустаҳкамлайди. 

Сертификатлаштириш жараёнида эса маҳсулотнинг сифатини текшириш, техник 

ҳужжатларни расмийлаштириш, синов лабораторияларида тестлаштириш каби 

вазифалар амалга оширилади. 

Техник жиҳатдан тартибга солиш – маҳсулот, хизмат ва жараёнлар сифатини 

таъминлаш ҳамда хавфсизлигини назорат қилишда муҳим механизм ҳисобланади. 

Ўзбекистондаги иқтисодий ислоҳотлар, рақобатбардош иқтисодиётга ўтиш ва экспорт 

салоҳиятини ошириш жараёнлари техник тартибга солиш соҳасида мутахассислар 

салоҳиятини оширишни талаб этмоқда. Бунда юқори малакали кадрлар тайёрлаш 

тизимининг самарадорлиги ва унинг халқаро стандартларга уйғунлиги алоҳида 

аҳамият касб этади. 

Ўзбекистон Республикаси Президентининг «Техник жиҳатдан тартибга солиш 

соҳасидаги давлат бошқарувини янада такомиллаштиришга доир чора-тадбирлар 

тўғрисида»ги 2024 йил 27 февралдаги ПФ-41-сон Фармони[1] билан Техник жиҳатдан 

тартибга солиш агентлиги Инвестициялар, саноат ва савдо вазирлиги ҳузуридаги 

Ўзбекистон техник жиҳатдан тартибга солиш агентлиги (кейинги ўринларда — 

Агентлик) Вазирлар Маҳкамаси бўйсунувига ўтказилди. 

Фармон билан қуйидагилар Агентлик фаолиятининг асосий йўналишлари этиб 

белгиланди: 

халқаро ташкилотлар ва хорижий давлатлар билан миллий мувофиқликни 

баҳолаш, синов ҳамда ўлчаш натижаларини экспорт бозорларида тан олиш борасида 

ҳамкорликни кенгайтириш; 

http://lex.uz/docs/6821840

маҳаллий маҳсулотларни ишлаб чиқаришда халқаро стандартлар ва техник 

регламентларни жорий этиш орқали уларнинг замонавий талабларга мувофиқлигини 

таъминлаш ва ташқи бозорларда рақобатбардошлигини ошириш бўйича манзилли 

чоралар кўриш; 

маҳсулотлар (ишлар, хизматлар) сифати ва хавфсизлик талабларига риоя 

этилиши ҳамда истеъмолчиларнинг ҳуқуқларини нотўғри ўлчаш натижаларининг 

салбий оқибатларидан ҳимоя қилиш чораларини кўриш; 

техник жиҳатдан тартибга солиш, шу жумладан стандартлаштириш ва 

метрология соҳаларидаги қонунчилик ҳужжатлари бузилишининг олдини олиш ва 

профилактикасини таъминлаш бўйича таъсирчан чоралар кўриш; 

техник жиҳатдан тартибга солиш соҳасини рақамлаштириш орқали 

самарадорлик ва натижадорликка эришиш, тадбиркорлик субъектларига 

кўрсатиладиган давлат хизматлари турларини кенгайтириш, шаффоф ва коррупциядан 

ҳоли самарали тизимни жорий этиш. 

Шунингдек, жорий йилнинг 20 июнь куни муҳандислик соҳаларида кадрлар 

тайёрлаш ва олий таълим муассасалари фаолиятини янада такомиллаштириш 

масалалари юзасидан видеоселектор йиғилишида давлатимиз раҳбарининг олимлар, 

техник йўналишдаги олийгоҳ кафедра мудирлари, ўқув ва илмий марказлар раҳбарлари 

билан мулоқоти бўлиб ўтди. Мулоқот чоғида билдирилган фикр ва таклифларни чуқур 

ўрганиб, амалиётга жорий этиш юзасидан мутасаддиларга қатор топшириқлар берди. 

Шу нуқтаи назардан, ушбу соҳага юқори малакали кадрлар тайёрлаш масаласи кун 

тартибига чиқди ва бунда дуал таълимга эътиборга қаратишга алоҳида урғу берилди. 

Бугунги кунда Агентликда ушбу йўналишда бир қатор амалий ишлар олиб борилмоқда.  

техник жиҳатдан тартибга солиш соҳаси йўналишларида Ўзбекистон таълим 

тизимида дуал таълим, амалиётга йўналтирилган фанлар ва ISO талабларига мувофиқ 

ўқув дастурларини жорий этини янада жадаллаштириш мақсадга мувофиқ. Албатта, 

дуал таълим бўйича ҳуқуқий асос мавжуд[2]. Ушбу ҳужжатда белгиланган вазифаларни 

амалга ошириш ушбу йўналишдаги ишларнинг янада самарали бўлишини 

таъминлайди. Шунингдек, халқаро тажриба асосида сертификатлашган малака 

тизимини жорий этиш, таълимнинг мазмунини рақамлаштириш, ҳамкорлик 

платформаларини ташкил этиш зарур. Компетенцияга асосланган кадрлар тайёрлаш 

модели миллий ислоҳотларни самарали амалга оширишга хизмат қилади. 

Маҳаллий ва халқаро тажрибалар ҳамда [3,4] адабиётларнинг таҳлилидан дуал 

таълимнинг самарадорлигини яққол  сезиш мумкин. Дуал таълим шаклда ўқитиш 

жараёни касбий кўникмаларини, яъни талабаларнинг касбий компетенциялари 

таркибига кирувчи малака ва кўникмаларини оширади. Янги билимлар, назариялар, 

ғоялар, технологик лойиҳалар бевосита ишлаб чиқариш жараёни муҳитида белгиланган 

ўқув режасининг мазмунининг амалий қисмини  корхоналардаги тўпланган амалий 

тажрибани бирлаштириш орқали мустаҳкамланади, моддий-илмий маҳсулотга 

айланиши таъминланади. Бу талабаларга назарий билимларини амалиётга айлантириш 

ва қўшимча ўқув йиллари ва қўшимча молиявий харажатларни бартараф этган ҳолда 

кучли даъвогар сифатида меҳнат бозорига кириш имконини беради. 



Yangi davr ilm-fani: inson uchun innovatsion gʻoya va yechimlar. 
I Respublika ilmiy-amaliy konferensiyasi materiallari, (2025-yil, 5-may) 

https://konferensiyalar.uz/Respublika_anjumani  

Дуал таълим моделини самарали амалга оширишда корхона ва таълим 

муассасаси ўртасидаги ҳамкорлик муҳим рол ўйнайди. Бу ҳамкорлик қуйидаги 

шаклларда намоён бўлади: қўшма ўқув дастурларини ишлаб чиқиш; корхона 

мутахассисларининг маъруза ва амалий машғулотларда иштирок этиши; ишлаб 

чиқариш базасида стажировкалар ташкил этиш; талабаларнинг иш самарадорлигини 

баҳолаш тизимини йўлга қўйиш. 

Масалан, “UzAuto Motors” компанияси Тошкент давлат техника университети 

билан ҳамкорликда сифат назорати ва маҳсулотни сертификатлаштириш соҳалари 

бўйича махсус курслар ташкил этган. Бу орқали талабалар иш жараёнларида бевосита 

қатнашиб, реал муаммолар ечимида иштирок этмоқда. 

Сифат менежменти ва сертификатлаштириш соҳаларида рақобатбардош кадрлар 

тайёрлашда дуал таълим модели муҳим механизм ҳисобланади. Таълим муассасалари ва 

ишлаб чиқариш корхоналари ўртасидаги самарали ҳамкорлик — амалий билим ва 

кўникмаларни шакллантиришда ҳал қилувчи омил ҳисобланади. 

Юқоридаги фикрлардан келиб чиқиб қуйидаги тавсияларни бериш мумкин: дуал 

таълимни қонунчилик асосида тартибга солиш; корхоналарни таълим жараёнига кенг 

жалб этиш; моддий-техник база ва ўқитувчи кадрлар салоҳиятини ошириш; ҳамкорлик 

самарадорлигини баҳолаш тизимини яратиш. 

Бундай ёндашув орқали нафақат битирувчиларнинг ишга жойлашиш 

имкониятлари ошади, балки миллий иқтисодиётнинг инновацион салоҳияти ҳам 

юксалади. 

